
Umi

Mkpuruokwu a bu aka ekpe nwere ufodu echiche e ji ya eziputa ma e wepu nghota o
nwere di ka mkpuruokwu. Echiche ndi 0zo ahu na-egosi etu asusu Igbo si egosiputa
nsirihundu ndi Igbo. Ime aka ekpe n'asusu Igbo aputaghi naani iji akuku ahy mmadu
nke ya na aka nri na-aruko oru onu were me ihe kama o nwere echiche ndi 0zo o0 na-
eziputa. Ufodu oge, a na-enwe nghotahie na mmekorita mmadu na ibe ya n'etiti onye
Igbo na onye abughi onye Igbo n'ihi enweghi nghota n'ihe kpatara na ndi Igho anaghi
anabata aka ekpe. O bu ihe mwute na otutu ndj Igbo enweghi nghota na nsirihundu ndj
Igbo di iche iche. Ihe na-ebute enweghi nghota a bu enweghi mmasi n'asusu Igbo. Ndi
nne na nna anaghizi asury umu ha Igbo site n'uzo di etu a na-anapu umuaka di etu ahu
nghota echiche miri emi nke na-aputa ihe naani site n'iji asusu Igbo akparita uka.
Ebunmobi nchocha a bu ime ka oha mata na asusu Igbo oge ufodu nwere nghota miri
emi o na-enwe. Nghota a na-enyekwanu aka n'iziputa nsirihy ndi Igbo. Nchocha a
chokwara ichoputa echiche di iche iche ndi Igbo ji aka ekpe eziputa. Atutu odimara na
atuty njirieme ka a ga-agbaso iji gosi na nghota di iche iche ndi Igbo nyere aka ekpe
n'etiti onwe ha bu nke ziri ezi. A choputara na ndi Igbo na-ewere iji aka ekpe nye ma o bu
nara mmaduy ihe di ka nleda anya nye onye a na-enye ma o bu anara ihe. A
choputakwara na aka ekpe na-egosi otutu ihe na nsirihundu ndi Igbo di ka mmadu iji
aka ekpe teta ura na-egosi na ihe anaghi aga nke oma na ndu onye ahu n'ubochi a na-
ekwu maka ya. Aro nchocha a bu ka ndi Igbo gbasie mbo ike na-asu asusyu ha n'ihi na o
bu otu uzo ha si puo iche n'agburu ndi 0zo ma burukwa uzo ha si egosi nsirihundu ha.
Nchocha a ga-abara ndi Igbo niile uru o kacha ime ka ha ghota mkpa o di ha isu asusu
Igbo nke bu otu uzo ha siri puo iche na mba ndi 0zo nakwa uzo ha si egosi etu ha si ghota
uwa.

Okpurukpu okwu: Nsirihundy, Ndi Igbo, Asusy, Odimara, Aka ekpe

Okwu Mmalite

Agburu o bula n'uwa nwere uzo di iche iche ha si aghgta ma na-elegara uwa anya. Ndi
Igbo so n'agburuy na-eji asusu ha eziputa nsirihunduy ha. Q bu asusu ka e ji eche echiche,
n'ihi ya, asusu Igbo na-egosi etu ndi Igbo si aghota uwa na etu ha si eche echiche. Aka
ekpe n'asusu Igbo nwere echiche di iche iche ¢ na-eziputa ma e wepu nghota o nwere di
ka mkpuruokwu. A na-elegara asysu mba anya di ka omenala ha. Nke a putara na asusu
Igbo bu otu uzo ndi Igbo si egosi omenala na nsirihunduy ha.

Aka ekpe bu otu n'ime akyku ahy mmadu nke ya na aka nri na-arukg oru. Mpaghara ala
Igbo ufodu nwere ihe ha na-akpo ya n'oluasusu ha iji ma atu, ndi Nkanu na-akpo ya 'aka
icha,' ebe ndi Nsuka na-akpo ya'Aka ibite.' Ndi Igbo na-akowa onye na-eji aka ekpe eme
the di ka: irinri, ide ihe, ijide ngwa oru di ka 'onye na-eme aka ekpe'. Ya bu, ime aka ekpe
di ka ndi Igbo si ahuta ya bu mmadu iji aka abughi aka nri ya eme ihe. Mana e wepu
nghota a, ndi Igbo nwere echiche ndi 9zo ha na-eji aka ekpe eziputa bu uzo ndi Igbo si
agba nsirihundy han'anwu.

Onodu imuta asusu Igbo n'ebe ndi Igbo ng abughi naani na ¢ na-ejiko asusu na usoro
obibi ndu ndi Igbo kama ¢ na-arutu aka na mkpa asusu di n'ihi na asusu bu ngwaoru e ji
ahanye usoro obibi ndu site n'otu ogbo gaa n'ogbo 9zo. Okwudishu (2010) mere ka a
mata na asysy na omenala adighi nkewa. Iji mee ka nsirihundu ndi Igbo too atgo, oke na
oru diiri nwa afo Igbo bu ichekwa omenala na usoro obibi ndu ndi Igbo. Otu uzo a ga-esi
mee nke a bu site n'isu asusu Igbo malite n'ime ezinaulg, umunna rue n'obodo. O bu oke
na oru ndi okenye n'ala Igbo iji asusu Igbo zulite umuaka iji hy na umuaka ndi a nwetara
ezi 0zuzu n'usoro obibi ndu na nsirithundu ndi Igbo.

N'iga n'thu, Uche (2007) kowara na asusu bu nsitere n'odibendi nke e ji eziputa
nkwenye, omenala, ofufe, aby, usoro obibi ndu, odinala, onody, ogbugbanduy,
nsirihundy, echiche na nghota uwa tinyere usoro mmekorita ndi 0zo. Asusu di nnukwu
mkpa n'iziputa ekpemekpe, ezi agwa, mmekorita mmadu na ibe ya, echiche na
nsirihundu ndi Afrika. N'ihi nke a, o kwesiri ka e nye asusu ezi nchekwa iji hu na o
funarighi ndi Afrika.

Isidienu (2020:228) mere ka a mata na asusu mba di ka uzg kacha puta ihe e nwere ike isi
nye nghota ma ziputa nsirthundu. The nke a putara bu na ¢ bu asusu mba ¢ bula ji
emekorita ka ha ga-eji na-enye uwa ha nghota. QO bukwa asusu ndi na-asu ka ha eji
eziputa etu hasi elegarauwa anya. O bu eziokwu n'ihina ¢ bu asusu ka e ji eche echiche,
nye ma ziputa nghota sitere n'echiche.

Nkowa Uche (2007) na Isidienu (2020) na-aruga aka n'otu ihe. Uche na-akowa na ¢ bu
asusu ka e ji eziputa nkwenye, usoro mmekorita niile tinyere nghota uwa ma Isidienu

na-ekwu na ¢ bu asusu mba o bula ji emekorita ka ha ji enye uwa nghota. Nkowa ha abuog
gbadoro ukwu na o bu asusu ka e ji eziputa nghota, nkwenye na etu ndi si elegara uwa
anya.

Nsogbu Nchocha

Mba di iche iche nke Igbo bu otu n'ime ha anaghi anabata iji aka ekpe nye ma ¢ bu nara
mmadu ihe. Onye abughi nwaafo Igbo nakwa onye aghotaghi nsirihundy ndi Igbo na-
enwe mgbagwjo anya oge onye Igbo juru iji aka ekpe nara ya ihe. Ufodu oge, onodu a
na-eweta nghotahie n'etiti mmadu na ibe ya ¢ kacha oge onye Igbo na onye abughi onye
Igbo na-emekorita. Qzo, otutu ndi nchocha emeela nchocha n'ihe gbasara nsirihundu
nakwa n'asusu Igbo ma o nwebeghi nke gbadoro ukwu n'iziputa etu ndi Igbo si eji
odimara aka ekpe egosi nsirihunduy ha.

Ebumnobi Nchocha

Nchocha a bu n'obi ichgputa echiche di iche iche ndi Igbo ji aka ekpe eziputa. Site na ya
ka a ga-esi choputa na ihe otu agburu kporo ihe nwere ike ¢ gaghi abu ihe ¢ bulan'agburu
ndi 0z9. Ebunmobi 0z9 nchocha a nwere bu ichoputa uzo di iche iche ndi Igbo si egosi
na ha anaghi anabata aka ekpe n'agbanyeghi na aka ekpe n'onwe ya abughi “ihe 0j0o”
maka na ¢ by otu n'ime akuku ahy Chukwu nyere mmady; mana e nwere ufodu onodu
mmekorita mmadu na ibe ya ebe ndi Igbo anaghi anabata aka ekpe. Nchocha a di mkpa
n'ihi na ¢ gbara mbo choputa etu ndi Igbo si ahu aka ekpe na ihe kpatara na ndi Igbo
anaghi anabata aka ekpe.

Ntuleghari Agumagu
N'ebe a, a ga-amalite site n'tkowa okpurukpu okwu di n'isiokwu a iji mee ka e nwee ezi
nghota.

Aka Ekpe

Aka ekpe bu akuku ahy mmadu nke ya na aka nri na-aruko ory. O bu otu n'ime akukuy
ahu ndi gbara abuo. Na nsirihundu ndi ndi Igbo, aka ekpe abughi “ihe 0joo” n'onwe ya;
kama, ¢ bu odimara nke na-egosi nleda anya, ihe ekwesighi ekwesi ma ¢ bu ihe anaghi
aga n'usoro. Ofomata (2012:319) kowara aka ekpe na nghota ndi Igbo site n'iji odimara
ebe 0 si, “Otu nzuzo na ndi no n'ime ya bucha ndi omume ha na-abu omume aka ekpe.”
O jiri nke a kowaa ndi otu nzuzo di ka ndi echiche ha anaghi akwu oto na ndi agwa ha na-
akpa na-aru afo ma na-adi njo na nti. Ya by, ha na-akpa agwa ekwesighi ekwesi. Ihe nke
a putara bu na mmadu ime aka ekpe na-eziputa na onye ahu na-eme ihe ekwesighi
ekwesi. Nkowa a dabara adaba iji ziputa na ndi Igbo anaghi anabata aka ekpe.

Onukawa (2021) nyochara 9juju ndi Igbo na-aju inabata aka ekpe. O kowara na agburu
di iche iche na-agbaru ihu n'ihe ¢ bula gbasara aka ekpe ¢ kacha di ka o si metu akuku
ahy ndi gbara mkpi bu aka, ukwu na anya. Nchocha ya choputara na ndi Igbo so
n'agburu na-aju aka ekpe n'agbanyeghi na o nweghinsoala o megidere n'ala Igbo.

Uloneme, Ezejindy, Obi, Thetunge, Obialor na Akukwu (2014) mere nchocha nke
ebumnobi ya bu ichgputa ihe na e nwere ndi nwoke na ndi nwaanyi nwere ike iji aka
ekpe ruo oru etu ha gaara isi na-eji aka nri aru ory ma o gbochighi ha ijikwa aka nri aru
oru. Nchoputa gosiri na ¢ di uzo abug nwere ike ibute udi onodu a. Nke mbu na-esite na
ndi ime aka ekpe di n'agburu ha. Ebe nke abuo bu n'thi na omenala Igbo anabataghi iji
aka ekpe eme ihe. Nchocha ha choputakwara na otutu ndi nwere ike iji aka ekpe rug oru
n'udi aka nri n'enweghi nsogbu ¢ bula bu ndi ime aka ekpe di n'obara, ndi ihe mere n'aka
nrina ndi ¢ bu n'ihi na ha ghotara na ndi Igbo anaghi anabata aka ekpe. Nke a mere ka ha
muo iji aka nri na-aru oru etu ha si eji aka ekpe aru oru.

Nchocha Uloneme, Ezejindu, Thetunge, Obialor na Akukwu (2014) mere di mkpa ma o
mechighi oghere e nwere n'ihi na o metyughi aka n'etu ndi Igbo si eji odimara aka ekpe
eziputa nsirihundu ha. Nke mere na isiokwu nchocha a kwesiri ilebara anya.

Asusu

Nsirihundu ndi Igbo na-aputa ihe n'asusu ha. Okwudishu (2010) kowara na o nwebeghi
nkowa bu e jechaa o gwu nke e nyerela asusu. O kwuru na otutu nkowaokwu na-akowa
asusu di kauzo ndi mmadu si emekorita n'etiti onwe ha di ka otu mba ma ¢ bu otu agburu
bu nke na-adi n'odimara ha ji ekwu okwu ma ¢ bu ede ihe. O kowara na n'ezie, nkowa
asusu a ziri ezi mana o nwere akuku asusu o weputaghi. N'ebe ndi mba mmiri ng, nwoke
nwunye ya ji udi azu o0 naghi ejibu esi nri were sieere nri na-agwaghi ya agwa nwere 0zi
nwaanyi ahu ziri ya n'agbanyeghi na o kwughi ihe ¢ bula. N'ihi ya ka Okwudishu (2010)
jiri kowaa asusu di ka ofe nke mba ¢ bula.

Maduagwu (2008) kowakwara na asusu na-eme ka akukoala agburu di okpu. Ebe ¢ bu
asusu ka e ji eziputa omenala, ¢ putara na ihe metury asusu e metyla ndi nwe asusu ahuy.
Udo jikotara ihe niile banyere asusu ahu di ka nkwenye, odinala, odibendi, omenala, ilu,
nsirihyndy ha na ihe niile ha ji eko e nwee nsogbu.

Kanu (2014) nyochara mmekorita di n'etiti ilu Igbo na nsirihundu Igbo. O tulere
aguguala ndi Igbo, mputara na odidi nke ilu Igbo. O gakwara n'ihu nyochaa odidi,
nsirihyndu ndi Igbo na etu ilu Igbo si eziputa nsirihundu ndi Igbo. O choputakwara na e
weere ilu Igbo di ka nka na uzo a na-esi amata gka n'ikwu okwu na onye nwere amamihe
n'the gbasara ¢odinala na mmuta okpu. O gara n'ihu choputa na oge e nyere ilu Igbo
nghota miri emi karia nghota nsenelu, o na-eziputa etu ndi Igbo si aghota uwa. Nchocha
Kanu (2014) na nchocha metutara n'ihi na ha abyo na-akowa na ndi Igbo na-esi n'asusu
ha egosi etu ha si eche echiche ma na-aghota uwa. Ma e nwere ndiiche n'isiokwu na ebe
mgbakwasa ukwu. Kanu gbadoro ykwu n'igosi etu ilu Igbo si eziputa nsirihundu ndi
Igbo ebe nchocha a gbadoro ukwu n'odimara nke aka ekpe na-eziputa were gosi etu ndu
Igbo siaghotaywa.

Nsirihundu

Nsirithundu bu etu e si elegara ywa anya. Ezeani (2003) mere ka a mata na ihe na-
achikwa ma na-ejiko emereme mba ¢ bula bu etu ha si aghota ma na-elegara ywa anya.
Isidienu (2020) kowara na nsirihundy bu mkpokota etu ndi si eche echiche na etu ha si
ahuta ywa. O kowara na ¢ bu etu agburu o bula si ahuta uwa ka ha si aghota ya. Nke a
putara na agburu ¢ bula nwere etu ha si hazie nghota ha nwere banyere gburugburu ha
nke na-eme ka na-eme ihe etu ha siri eme. Akpulu (2024) mere ka o doo anya na ¢ bu site
n'usoro obibi ndu agburu ¢ bula ka e si ahyta nsirihundu ha tinyere na nsirihundu ndi
Igbo metutara uzo ha siri hazie usoro obibi ndu na nkwenye ha. Nke a na-egosi na ¢
bughi naani ihe agbury kwuputara n'okwu onu ka e ji amata ha kama na a na-esite n'etu
agburu si ebi ndu amata nkwenye diiche iche hanwere.

Kanu (2014) nankowa nke ya, kowara na nsirithundu ndi Igbo bu nghota sitere n'echiche
ndi Igbo di ka o siri metu nsirihuwa, nkomiriko, ilu na ihe ndi ¢zo. O metukwara
ntughari echiche na ntucha usoro nghota ndi Igbo na etu ha si emekorita n'etiti onwe ha.
N'echiche Kanu (2014), nsirihundu ndi Igbo bu nghota ndi Igbo nyere uwa n'onwe ha.
Nke a mere o jiri bury na ndi Igbo anaghi anabata aka ekpe n'ihi na ha kwenyere na ¢ bu
aka ezighi ezi bu nghota ha nyere odimara aka ekpe site n'etu ha si ghotauwa.

Ogugua na Oduah (2013) mere ka a mata na mba ¢ bula nwere nkwenye na ndu nke e
nwere ike ikowa di ka nsirihundu. Ha kwuru na ¢ putara mkpokota nke etu ndi si elegara
uwa anya, nchikota mmerenanduy, etu ha siri ghota mmerenandy ha nakwa etu o siri
hazie gburugburu ha. Ogene (2013) kowara nsirihundu di ka etu onye, otu, agburu na
mba si ahyta ywa ha. E nwere ike isi na ¢ bu etu ndi si aghota ihe na-eme n'okirikiri ha.
Isidienu (2018) mere nchocha n'ebe a ga-ahu nsirithundu ndi Igbo. Ebumnobi nchocha
ahy bu ime ka a ghota etu ndi Igbo si ahyta ma na-elegara uwa anya. Nchocha ahuy
gbakwara mbo ichoputa ihe kpatara ndi Igbo ji eme ihe ndi ha na-eme na ndu. O
choputara na asusu Igbo so n'otu ebe a na-ahu nsirihundu ndi Igbo. QOz9, a na-ahukwa
nsirihundu ndi Igbo n'akuko ifo, nka, ekpere, ilu, aha na nkomriko Igbo.

Nchocha Isidienu (2018) yitere nchocha a n'ihi na ha abug metutara nsirihundu ndi Igbo
n'asusyu ha. E nwere ndiiche n'ihi na Isidienu meturu aka n'ebe di iche iche a ga-ahu
nsirihundu ndi Igbo ebe nchocha a gbadoro ukwu n'iji echiche di iche iche ndi Igbo ji
aka ekpe eziputa n'asusu Igbo were gosi etu ndi Igbo si eji asusu ha egosi nsirihundu ha.

Na nchocha nke ya, Kanu (2021) nyochara etu asusu Afrika si bury ngwa e ji eziputa
nsirihundu Afrika. O kowara na ihe gbasara asusu kacha metu nsirihundu n'ihi na ¢ na-
aruga aka n'etu asusu ¢ bula si achikwa echiche, na-ekwughe etu agburu ¢ bula si aghota
uwa ma na-ahazi mmekorita ha na uwa. N'ihi ya, ithoro asusu bu ihoro usoro echiche na
mputara sitere n'echiche ahu. Nchocha a choputara na asusu mba Afrika na asusu

mbiarachiwa kwesiri ijiko aka onu were hu na nsirihundu Afrika nwetara ezi onodu
kwesiri ya na mba uwa. Nchocha Kanu (2021) na nchocha a yitere maka na ha abuo na-
ekwusi ike na agburu na-esite n'asusu ha egosi nsirinundu ha. Ha dikwa iche n'ebe
mgbakwasa ukwu n'ihi na Kanu mere nchocha etu asusu si buru ngwa Afrika ji eziputa
nsirihyndy ha ebe nchocha a nyochara etu ndi Igbo si eji asusu eziputa nsirihundu ha site
n'uzo diicheiche ha si eji aka ekpe aru oru.

Onebunne (2024) lebara anya na nsirihundu meturyu mmuta na asusu Igbo di ka isi a huru
kwaba okpu n'iwube ezi mmepe na ezi nwaafg Igbo. O kowara na mmaduy inweta mmuyta
na-agbado ukwu n'udi usoro mmuta e ji akuziri ya nakwa n'asusu e jiri mee nke a malite
n'oge onye ahu bu nwata. Mmuta na-eme ka mmadu mara ihe ma nwee nghota nke ga-
eme ka onye ahu site n'ibu onye a na-enye ozuzu buru onye na-enye ndi 0zo ozuzu. O
choputara na nsirihundy ndi Igbo gbasara mmuta na asusu Igbo bu isi sekpu nti n'ozuzu
nan'iziputa ezi nwaafo Igbo.

Atutu nchocha

Atutu odimara nke a na-akpokwa atutu ntakshonizm na-akowa na echiche ndi nwe
asusu nyere mkpuruokwu ha n'udi odimara bu nke kacha daba adaba. Onye tuputara
atutu odimara bu Herbert Mead. Mead bu filosofa kacha puta ihe n'atuty odimara na
ngwucha senchuri nke iri na itoolu na na mmalite nke senchuri iri abyo. Haralambos na
Heald (1980:544) kowara na Mead kwenyere na echiche, nghota na ebe mbiko mmadu
niile bu nke e keputara site na nkwekorita. Mead kwenyere na echiche mmaduy,
nhurynandy na omume mmadu n'ezie na-emetukari oha. Ha na-adi ire n'thi na ndi
mmadu na-eji odimara emekorita ma ihe kacha mkpa bu na mmekorita a na-adi n'asusu.
O jiri ederede o dere banyere uche, onwe, na obodo were kowaa etu asysu siri di mkpa
n'oganihu nke ihe ndi a e jiri mara mmadu. O ji atutu a akowa etu nghota si aputa ihe site
na mmekorita oha.

EbumnobiAtutu Qdimara

Atutu odimara na-akowa na mputara, nghota na echiche nke oha ji odimara emekorita
nyere ihe bu nke kacha buru eziokwu. Atutu a na-akowa na odimara na-amakwasa
nghota puru iche n'the na n'emume ma site n'uzo di etu a kpachapu nghota ndi 9zo ihe
ahy nwere ike inwe. Atuty odimara na-ahu mmadu di ka onye ji aka ya ekeputa ezi
onodu mmekorita ma burukwa onye onodu ahu na-achikwa.

Ike Atutu Qdimara

Atutu odimara na-ahy mmadu di ka onye ji aka ya ekeputa ywa nke onwe ya. O na-
anabata iji mmadu kporo ihe, na-anabatakwa na mmadu ikike thoro ihe ¢ choro ma
nwekwa nghota nke aka ya. Atuty odimara na-ahy mmadu di ka ihe abughi naani ihe
nkiti kama di ka ihe na-atunye oke nke yan'inye uwa ¢ no na yanghota.

MperiAtutu Qdimara

Atutu odimara riri mperi n'ihi na ¢ na-agbadokari ukwu na mmekorita n'etiti obere
obodo ma ¢ bu n'obere onuggu ma na-eleghara mmekorita ukwu anya. Qzo bu na e
nwere ike ikowahie nghota odimara nwere n'etiti otu di iche iche.

Atutu a dabara iji tuchaa ederede a n'ihi na echiche na nghota ndi Igbo ji aka ekpe eziputa
na mmekorita n'etiti onwe ha bu nke dabara adaba iji kowaa nsirihundu ndi Igbo. O
putara na agburu ndi 0zg nwere ike thu ma ¢ bu were aka ekpe n'uzo 9zo puru iche n'etu
ndi Igbo si were ya. Ima aty, agburu di ka Tivi na steeti Benue anaghi aso aka ekpe nke
na onye o bulan'ime ha nwere ike iji aka ekpe nye ma o bu nara mmadu ihe oge o bulana
n'onodu o bula.

Atutu Njirieme

Onye bu isi sekpu nti weputara atutu a bu Ludwig Wittgenstein n'afg 1953. Onye
weputara atuty a bu okammuta n'emem nchocha Filgsofi. O bu uzo kowaa na
mkpuruokwu na ihe a na-ahu anya bu ihe na-enye ihe obula nghota. Nke a putara na tupu
a kowaa mpuytara ihe obula, a ga-ebu uzo hu ihe ahy anya. Mana n'afo 1953 ka o
weputara atutu nke a bu atutu njirieme iji katog nkowa o nyere na mbu gbasara etu e si
amata echiche magbu nghota mkpuruokwu nwere.

EbumnobiAtutu a

Atutu a na-akowa na nghota okwu gbula na-esite n'etu ndi nwe asusu siri hy asusu ahu.
Nke a putara na ihe ndi nwe asusu choro ka asusu bury ka ¢ ga-abu. Q na-akowakwa na
nghota mkpuruokwu na-esite n'ihe e ji mkpuruokwu ahu eme. Ya bu na mkpebi nghota
mkpuryokwu na-esite n'etu e si tinye mkpuruokwu ahu n'oru. Mkpuruokwu aputaghi
ihe obula si mmadu n'onu puta kama na nghota ya na-esi n'etu e si kwu ya, ebe e kwuru
yanaihe kpatara e jisie tuahu kwuya.

MperiAtutu
Otutu ndi okammuta na-akowa na e nwere mkpuruokwu ufodu ndi nkanuuzu na-eji aru
ory mana nghota mkpuruokwu ndi a anaghi esite n'etu e si were ha ruo oru.

Ntinye N'Qru Atutu N'Emem Nchocha a

N'itinye atutu a n'oru ebe a, ¢ di uzo ihe ato di mkpa na a ga-eme. Ha by; ichoputa ihe e
kwuru, etu e si kwu ya nakwa ¢onodu e ji kwu ya. A gbasoo usoro a, a ga-ahy na atytu a
dabara nke oma iji ya tuchaa nchocha a n'ihi na ¢ na-akowa etu ndi Igbo nwe asusu Igbo
siahyta okwu a bu aka ekpe n'uzo diiche iche n'oge ¢ bula e kwuru ya.

Usoro Nchocha

Udidi nchocha e mere n'ebe a bu nke nkowa sovee na ndizu. Nke a putara igu akwukwo
di iche iche ma ndi di n'oba akwukwo ma ndi di n'owa nzikorita ozi e derela meturu

isiokwu nchocha a ma gbakwa ndi mmadu ajuju onu iji nweta ngwa e jiri tuchaa ma
mezuo ebumnobinchocha a. A gbasoro usoro nchocha ndizu were ziputa ngwa nchocha
site n'igba ndi mmadu ajuju onu. Nchocha a ji usoro nsere nhoputa kenzube were sere
ndi a gbara ajuju onu gunyere ndi na-eme aka ekpe, ndi anaghi eme aka ekpe na ndi
nwere ndi na-eme aka ekpe. Ndi a gbara ajuju onu bukwa umuafo Igbo ndi maara asu
asusu Igbo nke oma iji choputa odimara ndi Igbo ji aka ekpe egosi ma nweta ebumnobi
nchochaa.

Ebe e mere nchocha a bun'ala Igbo. Ndi a gbara ajuju onu di iri ise na ise ndi sitere steeti
ise: Abia, Anambra, Ebonyi, Enugu na steeti Imo bu obi ndi Igbo iji hu na o nweghi
mpaghara ala [gbo a maghara. A gbara mmadu iri na otu ajuju onu na steeti nke ¢ bula, e
sitere n'onuogu ndi a were sere umu nwoke isii na ymu nwaanyi ise. Ndi a gbara ajuju
onuno n'agbata afo iri abyo na ano rue afo iri asato. E ji dijital rekoda were nweta usa ndi
a gbara ajuju onu nyere nke nyeere nchocha aka n'itucha ngwa nchocha. E ji atutu
odimara na atyuty njirieme were kowaputa ma tuchaa ngwa nchocha n'uzg ¢ ga-esi kwe
nghota.

Ntucha Nchocha

Echiche Ndi Igbo banyere Aka Ekpe

Mmadu iji aka ekpe eme ihe karia aka nri ka ndi Igbo na-akpo 'ime aka ekpe.' Nkowa
sitere na ndi a gbara ajyju onu nke mbu na-egosi na ndi Igbo anaghi anabata aka ekpe. Di
ka otutu ndi a gbara ajuju onu kowara, ime aka ekpe abughi aru n'ala Igbo kama
n'echiche ndi Igbo, o bu aka ezighi ezi di ka o siri mety nsirihundu ndi Igbo. The kariri
mmadu iri abuo na ise a gbara ajuju onu kowara na ndi Igbo na-esite oge nwata di obere
na-akuziri ya ihe bu nsirihundu ndi Igbo ¢ kacha mgbe a choputara na nwata ahu na-
enwekari mmasi iji aka ekpe eme ihe. Atutu odimara putara ihe ebe a n'ihi na ¢ na-akowa
na ¢ bu nghota agburu ¢ bula nyere odimara n'asusu ha bu nke kacha kwuru ekelesu n'iji
ruo orun'udi na ¢ bu ihe onye kporo nkita ya, ka o na-aza.

Uzg diicheiche NdiIgbo si egosi Anabataghi Aka Ekpe

Ndi Igbo nwere uzo di iche iche ha si egosi na ha anaghi anabata iji aka ekpe eme ihe.
Ndi Igbo na-ewere iji aka ekpe nye mmadu ihe o kacha onye bu mmadu okenye di ka
enweghi nsopuru ma o bu nleda anya. Otutu ndi a gbara ajyju onu kowara na onye ji aka
ekpe enye mmadu ihe nwere ike o gaghi ekwu okwu mana ¢ bu odimara na-egosi
enweghi nsopuru na amaghi odibendi. Ndi Igbo nwere nkwenye na nsopuru di mkpa na
ndu mmadu niile, ma okenye ma umuaka. Ha na-agba mbo izulite umuyaka ha n'udi ha
ga-amuta na onye ¢ bula bu mmadu nwere ugwu kwesiri ya di ka mmaduy. Nke a mere
naonye ¢ bula bu nwaafo Igbo a zuru nke oma anaghi akpachara anya were aka ekpe nye
ma ¢ bu nara mmadu ihe. Ufodu ndi na-eme aka ekpe a gbara ajuju onu kowara etu ndi
muru ha siri nye ha ntaramahuhu oge ha di na nwata n'ihi iji aka ekpe bunye ha nri. Ha
kowara na nke a mere ka ha muo ma muta iji aka nri na aka ekpe na-aruko oru

n'agbanyeghi na aka ekpe na-adikariri ha mfe iji me ihe. Mmadu ruru iri ato n'ime iri ise
na ise a gbara ajyju onu kwuru na tupu onye Igbo ewere aka ekpe nye ma ¢ bu nara
mmadu ihe eleghi anya n'ihi na o nwere ihe o ji n'aka nri ma ¢ bu na o nwere mmeru ahu
n'aka nri, ¢ ga-ekwu si, 'biko, asokwala aka' ma ¢ bu 'o bughikwa aka ekpe.' Nke a na-
egosi na onye ahu ji aka ekpe enye ma ¢ bu anara ihe akpachaghi anya nakwa na o bughi
nleda anyan'obi.

0z0, ndi Igbo na-eziputa aka ekpe di ka ihe ekwesighi ekwesi site n'iju inabata aka ekpe
n'efere nri. Usa e nwetara site n'ajuju onu gosiri na onye Igbo ga-asi, 'e tinyekwala aka
ekpe na nri m' mgbe o choputara na mmadu choro iji aka ekpe sonyere ya n'iri nri. O na-
egosi na ndi Igbo ekwenyeghi n'iji aka ekpe eri nri. A na-ahuta iji aka ekpe eri nri di ka
ihe ezighi ezi. N'etiti ndi Igbo, ha na-esite n'oge nwata di obere malite ikuziri ya iji aka
nri eri ihe nke na-eme ka nwata ahu sonye n'usoro obibi ndu ndi ya site n'thy aka ekpe di
ka ihe etosighi iji mee ihe di ka iri nri, inye ma ¢ bu inara mmadu ihe.

O di mkpa ime ka a mata na n'agburu ndi 0zo di ka ndi Tivi na steeti Benue, iji aka ekpe
nye ma ¢ bu nara mmadu ihe e nweghi ihe ha kporo ya. Otu nwoke so nandi a gbara ajuju
onu kwuru na ezinaulg ya ebiela n'Ugba bu otu obodo nke ¢ kowara di n'okpuru ochichi
Logo na steeti Benue. O kowara na onye ¢ bula, ma nwata ma okenye nwere ike iji aka
ekpe ruo oru n'udi iji ya nye ma nara onye o bula ihe oge ¢ bula n'enweghi nghota 0zo e
nwere ike inye ya. Nke a dabara n'ihe atutu odimara na-ekwu na ¢ bu ndi nwe odimara
na-enye ya nghota ¢ bula ha choro tinyere na nghota ¢ bula ndi ahu nyere odimara ha
kacha daba adaba.

Ka o sila di, nchoputa gosiri site n'usa e nwetara n'ajuju nchocha, na ufody mmadu
kwenyere na otutu ndi ji aka ekpe aru oru na-eme nke a n'enweghi nsogbu ¢ bula tinyere
na a na-ahy aka ekpe di ka aka siri nnukwu ike ma na-aruysi oru ike. Ufodu mmaduy a
gbara ajuju onu o kacha ndi na-eme aka ekpe na-akowa na ¢ gbagwojuru ha anya ihe ndi
Igbo ji elegara aka ekpe anya di ka aka ekwesighi ekwesi iji mee ihe. Ma atuty odimara
na-ekwu na ¢ bu nghota ndi ji odimara emekorita site n'asusu ha nyere odimara ¢ bula
kacha daba adaba, nghota ndi Igbo nyere aka ekpe na mmekorita n'etiti onwe ha ziri ezi.

Uzo 0z0 ndi Igbo si egosi na ha anaghi anabata aka ekpe bu site n'itunyere aka ekpe ihe
agaghinke oma. Na nkwenye ndi Igbo, mmadu iji aka ekpe teta ura putara na ubochi ahu
amaghi mma nye onye ahu ma ¢ bu na ubochi ahu adighi etu o kwesiri idi. Ufodu oge, o
nwere ike iputa ihe n'udi iwe oke iwe oge ¢ dighi ihe doro anya kpatara iwe ahu. O
nwekwara ike idi n'udi mgbakasi ahy ma ¢ bu tinye onye di etu ahu obi erughi ala. Site
n'usandi a gbara ajuju onu nyere, oge mmadu na-akpa agwa n'udi abughi etu o si eme na
mbuy, a na-asi na onye di etu ahu ji aka ekpe tetayura. N'onodu di etu a, onye ana-asina o ji
aka ekpe teta ura nwere ike ima na agwa ya ma ¢ bu udidi ya n'ubochi ahu adighi etu o
na-adi, nwekwaa ike onye ahy agaghi achoputa ganye mgbe o chere echiche banyere
onwe ya.

0z0, oge onye Igbo nwere atumatu ¢ choro ibagide ma choputa na ihe ahu ¢ choro ime
na-agba ya aka ekpe, 0 putarana o nweghi obi iny oku n'ibagide ime ihe ahy o bu n'obi.
Ime ihe ahy na-agba ya ngana. Q putara na atumatuy ahu agaghi amita ezi mkpuru. Usa
sitere n'ajuju a gbara kowara na ufodu oge, na ndu onye Igbo, mgbe o nwetara ngharipu
n'atumatu o bagidere, 0 na-eche n'echiche ya na ¢ bu n'ihi na atumatu ahu gbara ya aka
ekpe malite na mbu. [ji maa aty, oge mmadu chorg ichoga enyi ya n'ulp ma ¢ gbara ya
aka ekpe (ngana), o mechaa gaa ma ¢ hughi enyi ya n'ulg, onye di etu a ga-asi na ¢ bu
n'ithi na onye ¢ choro ihy anoghi n'ulo mere na ichgga ya gbara ya aka ekpe na mbu.

Uzo 0z¢ Ndi Igbo si eziputa Qdimara aka ekpe na-abughi Nju

Ndi Igbo nwekwara echiche ha na-eji aka ekpe eziputa nke abughi nju di ka 'aka nri
kwoo aka ekpe, aka ekpe a kwoo aka nri.' Na nkowa mmadu iri ise ndi a gbara ajuju ony,
mgbe o bula e kwuru okwu di etu a, onye abughi onye Igbo nwere ike chee na ihe a na-
ekwu bu mmaduy iwere aka nri saa aka ekpe nke gma na mmiri, e mesia, ¢ wekwara aka
ekpe saa aka ekpe nke oma na mmiri ma nke a abughi mputara okwu a. Aka nri kwoo aka
ekpe, aka ekpe akwoo aka nri putara na i meere mmadu ihe gma, onye ahu emekwaara
gi. Ndinyere usan'ajuju nchocha kowara na ndi Igbo kwenysiri ike na mmadu inyere ibe
ya aka nakwa na ¢ di mkpa mmadu inwe ezi mmekorita n'etiti ya na onye 0z9.

Nchikota Nchoputa

Nchocha choputara na ndi Igbo nwere echiche di iche iche ha na-eji odimara aka ekpe
eziputa nke na-egosi etu ha si enye ywa ha nghota. A choputara na ndi Igbo anaghi
anabata aka ekpe n'agbanyeghi na o bughi aru ma ¢ bu nsoala n'ala Igbo. Ha na-aju aka
ekpe n'ihi na ha na-ahu ya di ka aka ekwesighi iji nye ma ¢ bu nara mmadu ihe tinyere na
0 na-egosi nleda anya. Nchoputa gosiri uzo di iche iche ndi Igbo si egosi na ha anaghi
anabata aka ekpe di ka iju inara mmaduy ihe mgbe onye ahu ji aka ekpe enye ma ¢ bu
eweta ihe. Ndi Igbo anaghikwa anabata ikwe aka ekpe ma ¢ bu iji aka ekpe ana aka. QOzo,
a choputara na otutu ndi na-eme aka ekpe na-anwa oke ha muta iji aka nri ary oru n'ithi na
ndi Igbo anaghi anabata aka ekpe. Nchoputa gosiri na odimara ndi Igbo ji aka ekpe
eziputa bu nke meturu naani ndi Igbo. Nke a dabara n'ihe atutu odimara na njirieme na-
akowa n'ihi na atutu ndi a kwadosiri ike na ¢ bu nghota ndi nwe asusu nyere odimara
n'etiti onwe ha bu nke kacha buru eziokwu. A choputakwara na o nwere uzo ndi Igbo si
egosi odimara aka ekpe nke abughi nju di ka ha na-ekwu n'okwu “aka nri kwoo aka
ekpe, aka ekpe a kwoo aka nri”’ nke ha ji eziputa ezi mmekorita.

Mmechi

Nchocha a emeela ka a mata na nsirihundu ndi Igbo na-aputa ihe n'asusu Igbo nke ha ji
egosi nkwenye ha di iche iche. N'agbanyeghi na ufodu mmadu weere aka ekpe di ka aka
na-arusi oru ike, nchoputa gosiri na ndi Igbo na nghota ha na-ahu aka ekpe di ka aka
abughi ihe 9joo n'onwe ya, kama ha kwenyere na iji aka ekpe nye ma ¢ bu nara mmadu

ihe na-egosi nleda anya n'akuku onye e ji yanye ma ¢ bu nara ihe. [ju aka ekpe bu otu uzo
ndi Igbo si egosi nsirihundu ha, n'ihi ya ¢ di mkpa isopuru echiche a ndi Igbo ji aka ha
were nye odimara aka ekpe maka na ¢ bu ihe onye kporo nkita ya ka ¢ na-aza. Q di mkpa
ka ndi Igbo gbasie mbo ike na-asu asusu ha, were ya na-azulite umuaka ha n'ithi na ¢ bu
site n'isu asusu Igbo ka ha ga-esi na-amyta ma na-aghota nsirihunduy ha ndi na-aputa ihe
n'asusu. Ndi Igbo kwesiri ikwudosi ike na nsirihundu ha ghara iji yjo mgbanwe nke oge
were tufuo ihe ndi ha jiri kwupu iche n'agburu ndi 0z9. O dikwa mkpa ikwunanchocha a
abughi e jechaa ¢ gwu n'ihe gbasara odimara aka ekpe na nsirihundu ndi Igbo. Ya mere,
ndi nchocha n'odinihu ga-agbado ykwu na nke e mere ebe a were gaa n'ihu di ka
ichoputa myiri na ndiiche di n'odimara ndi Igbo ji aka ekpe eziputa na nke ndi agbataobi
ha ma o bu nke ndi mba 0zo.

